
Afdzal Asraf bin Noh (5C)

       Suasana pada waktu petang di Kampung Muhibah sangat meriah. Kanak-kanak berlarian dan berkejaran. Senyuman terukir pada setiap wajah mereka. Penduduk Kampung Muhibah terdiri daripada pelbagai kaum. Antaranya adalah Cina,India dan Melayu. Kelihatan jiran-jiran saling menolong seperti aur dengan tebing dan bergurau senda. Seorang pelajar yang bersekolah di Sekolah Menengah Kebangsaan Muhibah berbangsa Melayu bernama Rahmat. Dia seorang yang rajin tetapi lambat untuk memahami sesuatu perkara. Ayahnya bekerja sebagai nelayan. Ah Chong seorang pelajar berbangsa Cina yang juga bersekolah di SMK Muhibah. Dia seorang yang bercita-cita  tinggi seperti ayahnya. Ayahnya bekerja sebagai ahli perniagaan di sebuah kedai runcit di kawasan mereka. Walaupun demikian, dia seorang yang malas belajar. Chami seorang pelajar berbangsa India juga bersekolah di SMK Muhibah. Dia seorang yang sederhana tetapi mempunyai azam yang kuat untuk berjaya. Ayahnya bekerja sebagai penoreh getah di sebuah ladang getah. Kehidupan Ah Chong sekeluarga lebih senang daripada mereka. Kehidupan  Rahmat dan Chami sekeluarga berlainan daripada Ah Chong. Kehidupan mereka ibarat kais pagi makan pagi,kais petang makan petang. Taraf kehidupan di Kampung Muhibah adalah rendah.
       Tiga orang sahabat akrab ini bersekolah di sekolah yang sama. Mereka pergi ke sekolah bersama-sama dengan menaiki basikal. Mereka bertiga belajar di tingkatan lima dan berada di kelas yang sama iaitu Lima Cemerlang. Guru kelas mereka ialah Puan Fiona yang mengajar mata pelajaran Bahasa Melayu. Mereka adalah pelajar yang bermasalah dan mencapai keputusan yang kurang memuaskan. Hal ini telah menimbulkan rasa risau guru terhadap pelajarnya. Oleh itu, beliau mengambil keputusan untuk memerhatikan setiap tingkah laku mereka. Beliau menyelidik latar belakang pelajar-pelajar itu dan membuat strategi bagaimana hendak menjadikan anak didik beliau seorang yang berjaya suatu hari nanti. Apabila beliau mendapati pelajar-pelajarnya menghadapi masalah,beliau akan berbincang dengan pelajarnya bagi menyelesaikan masalah tersebut. Beliau merupakan cikgu yang sangat prihatin terhadap murid-muridnya.
Selain itu, beliau juga kerap memberi latihan serta kertas kerja untuk pelajarnya bagi mencapai keputusan yang cemerlang kelak. Apabila mereka mendapat kerja sekolah yang diberi oleh cikgu, mereka akan membuat dengan berjemaah. Mereka akan menyelesaikan masalah kerja rumah secara bersama. Bak kata pepatah ringan sama dijinjing berat sama dipikul.
       Pada suatu pagi yang hening, mereka seperti biasa pergi ke sekolah menaiki basikal. Tiba-tiba semasa dalam perjalanan ke sekolah, rantai basikal Chami terputus dan ini menyebabkan Chami hilang kawalan lalu  terjatuh berhampiran kawasan sawah padi. Rahmat dan Ah Chong bergegas ke Chami untuk menolong Chami yang terjatuh itu.
Kebetulan pada masa itu Puan Fiona juga melalui jalan yang sama. Beliau ternampak kejadian itu lalu menolong mereka dan hal ini telah menyebabkan Chami berasa terhutang budi kepada cikgunya. Selepas itu, mereka meneruskan perjalanan mereka. Sejak itu Chami telah berusaha untuk mendapat keputusan yang lebih baik pada masa akan datang. Hal ini telah menaikkan semangat bersaing antara satu sama lain di antara tiga sahabat tersebut. Rahmat seorang pelajar yang mahir dalam subjek Bahasa Melayu. Oleh itu, dia sering mengajar  rakannya cara menulis penulisan dan tatabahasa. Selain itu, Chami juga seorang pelajar yang mahir dalam subjek Matematik Tambahan . Chami juga sering menemani rakannya bersama-sama menyelesaikan kerja sekolah bagi subjek matematik tambahan. Tambahan pula, Ah Chong juga seorang pelajar yang mahir dalam subjek Bahasa Inggeris. Oleh itu, dia sering bertutur menggunakan Bahasa Inggeris dengan rakan-rakannya.  Peperiksaan Sijil Pelajaran Malaysia semakin hampir. Mereka berasa takut dan kurang yakin untuk menghadapi cabaran itu berdasarkan pencapaian mereka yang paras hidung itu.
       Oleh itu, Puan Fiona telah mengadakan kelas hikmah bagi meningkatkan prestasi mereka dengan mengenakan RM20 setiap bulan bagi setiap pelajar. RM20 itu adalah duit untuk menampung kos kertas-kertas latihan dan yuran untuk murid-murid. Oleh itu, Rahmat dan Chami mendiamkan diri sewaktu cikgu memberitahu tentang yuran kelas hikmah tersebut. Setelah ditegur oleh Ah Chong juga mereka berdiam diri. Jika hati tak suka, madu diminum terasa cuka. Ah Chong memahami sangat dengan apa yang dirasai oleh mereka. Dia mengerti bahawa mereka bukan dari keluarga yang kaya. Oleh itu, sudah semestinya teramatlah berat bagi mereka untuk membayar yuran tersebut. Mereka mengambil keputusan untuk bekerja sambilan bersama ayah mereka. Oleh itu, mereka bisa memperoleh sedikit wang untuk menampung yuran tersebut dengan mendapat bayaran sebanyak RM10 sebulan. Puan Fiona mendapat tahu tentang perkara ini. Oleh itu, beliau telah berjumpa dengan mereka. Beliau menasihati mereka agar berhenti bekerja kerana bisa menjejaskan prestasi pelajaran mereka. Akhirnya, mereka telah berhenti bekerja dan Puan Fiona mengambil mereka sebagai anak angkat beliau dan membayar yuran kelas hikmah mereka. Oleh itu, mereka tidak perlu membayar sesen pun yuran tersebut. Ah Chong juga memainkan peranannya sebagai seorang rakan yang prihatin terhadap masalah rakannya. Dia tidak mahu menjadi rakan yang tidak mempedulikan hal rakannya  seperti enau didalam belukar melepaskan pucuk masing-masing. Ah Chong tidak mahu kehilangan rakannya yang sentiasa bersama sama ada susah mahupun senang dan menyesal di akhir waktu bak kata pepatah menyesal dahulu pendapatan menyesal kemudian tiada gunanya. Oleh itu, Ah Chong menghulurkan sedikit bantuan berupa wang untuk mereka sekeluarga bagi membeli barang-barang makanan.
       Peperiksaan SPM semakin menghampiri mereka. Pelajar-pelajar tingkatan lima SMK Muhibah membuat persiapan akhir. Mereka diberi latihan yang banyak dan motivasi bagi menjawab peperiksaan kelak. Mereka diberi sokongan agar pelajar-pelajar tidak stress dan takut akan peperiksaan itu. Pada hari sebelum cuti sekolah, mereka bersalam-salaman bersama guru mereka untuk mengambil berkat. Puan Fiona sempat berpesan kepada mereka agar menduduki peperiksaan tersebut dengan bersungguh-sungguh.
 Pada hari peperiksaan mereka menduduki peperiksaan dengan penuh tabah dan sabar. Pada hari penentuan keputusan SPM, mereka kelihatan tidak sabar-sabar. Mereka berasa syukur yang teramat kerana telah mendapat keputusan yang cemerlang iaitu 10A1. Puan Fiona menangis dengan air mata kegembiraan dan girang. Berkat usaha beliau yagn tidak putus-putus itu telah membuahkan hasil. Mereka berpelukan sambil menangis. Enam tahun kemudian, Rahmat, Chami dan Ah Chong kembali ke Kampung Muhibah untuk mengunjungi cikgu mereka. Puan Fiona amat terkejut kerana melihat anak muridnya dahulu yang malas dan nakal kini telah menjadi seorang peguam, jurutera penerbangan dan ahli perniagaan yang berjaya. Ini semua adalah kerana hasil titik peluh Puan Fiona yang tidak menyerah kalah. Mereka mengucapkan ‘terima kasih cikgu’ atas pengorbanan dan jasa yang telah cikgu curahkan. 

